
Тыя змены, якiя адбываюцца ў сучасным беларускiм грамадстве, дыктуюць 
i дадатковыя мэты мiсiянерскай дзейнасцi Беларускай Грэка-Каталiцкай Царквы 
(БГКЦ). БГКЦ пачынае адраджэнне напрыканцы XX ст., як Царква з вялiкай 
гiсторыяй. Другi Ватыканскi Сабор (1962-1965 гг.) акрэслiвае Каталiцкую Царкву як 
супольнасць партыкулярных Цэркваў, згуртаваных памiж сабой, якiя застаюцца 
ў еднасцi з Бiскупам Рыму. Каталiцкая царква прысутнiчае ў кожнай паасобнай 
Царкве гэтай супольнасцi. Каталiцкая Царква, адна i адзiная, iснуе ў многасцi 
партыкулярных Цэркваў, якiя захоўваюць свае асаблiвасцi. На сёння iснуе 
21 Усходняя Каталiцкая Царква i Заходняя - Лацiнскi Касцел. БГКЦ тэта адна 
з 21 Усходнiх Каталiцкiх Цэркваў. Яна -Царква свайго права, што азначае 

аўтаномнасць. Цяжкi гiстарычны лес прывёў да таго, што БГКЦ не мае на сённяшнi 
дзень iерархiчнай структуры. БГКЦ мае прыблiзна 15 парафiй, зарэгiстраваных 
у асноўных гарадах краiны, парафii аб'яднаны ў дэканат БГКЦ, колькасць вернiкаў 
складае каля 3000 чалавек. 

Адной з форм пашырэння ўплыву БГКЦ у сучаснасцi з'яўляюцца пiлiгрымкi. 
На сучасны момант мы ведаем аб штогоднiх традыцыйных i шмат iншых 
пiлiгрымках Грэка-Каталiцкай Царквы. Вось некаторыя з iх. 

25-26 мая 2006 г. беларускiя грэка-католiкi пiлiгрымавалi ў Варшаву на 
сустрэчу з Папам Рымскiм Яго Святасцю Бенядыктам XVI. 3 Мiнска ў Варшаву 
выехаў аўтобус з пiлiгрымамi, да якiх па дарозе далучылiся таксама больш за два 
дзесяткi вернiкаў з Берасцейшчыны. Пасля пераезду мяжы пiлiгрымы завiталi 
ў каталiцкую парафiю славяна-вiзантыйскага абраду Велiкамучанiка Мiкiты, што 
ў Кастамлотах за Бугам, за 15 км ад Брэста, дзе захоўваюцца мошчы блаславеных 
унiяцкiх мучанiкаў з Пратулiна. Парахам гэтай парафii з'яўляецца марыянiн 
Архiмандрыт Раман (Пентка). Ужо ў Кастамлотах выявiлася, што большасць 
з пiлiгрымаў упершыню патрапiла ў гэтую парафiю. На плошчы ў Варшаве было 
дзве тысячы беларускiх вернiкаў. Вернiкi радасна вiталi Першаярарха Каталiцкай 
Царквы разам з сотнямi тысяч iншых удзельнiкаў. Сваю гамiлiю Бенядыкт XVI 
распачаў словамi Яна Паўла II: «Няхай сыйдзе Дух Твой i адновiць аблiчча зямлi! 
Гэтай зямлi!» Пасля малiтоўнай сустрэчы з яе Святасцю Папам Бенядыктам XVI 
беларускiя грэка-каталiцкiя пiлiгрымы заехалi ў парафiю Вясела (прадмесце 
Варшавы), дзе ў рэкалекцыйным цэнтры iх прымалi прадстаўнiкi Супольнасцi 
«Новая Дарога» [1, с. 4]. 

1-2 лiпеня 2007 г. вернiкi Беларускай Грэка-Каталiцкай Царквы па традыцыi 
далучылiся да ўрачыстасцяў з нагоды свята iконы Мацi Божай Будслаўскай. 
3 Мiнска на свята ў Будслаў увечары ў нядзелю, 1 лiпеня, прыбыў аўтобус з грэка-
каталiцкiмi пiлiгрымамi, прыкладна ў той самы час прыехалi яшчэ два 
мiкрааўтобусы з вернiкамi з Брэста. Падчас начнога служэння Мацi Божай 
Будслаўскай на 2-й гадзiне ночы грэка-каталiцкiя святары адслужылi Боскую 
Лiтургiю ў вiзантыйскiм абрадзе. Набажэнства каля галоўнага алтара перад 
цудатворнай iконай Мацi Божай Будслаўскай узначальваў нядаўна высвячаны 
беларускi грэка-каталiцкi святар Яўтен Усошын. 2 лiпеня, у дзень свята ў гонар 
цудатворнай iконы Мацi Божай Будслаўскай, на 12-й гадзiне святары i вернiкi БГКЦ 
разам з iншымi пiлiгрымамi малiлiся на ўрачыстай св. iмшы. Наогул у Будслаўскiм 
фэсце ў гонар Багародзiцы сёлета ўзялi ўдзел каля сарака тысячаў вернiкаў [2, с. 15]. 

3 11 па 15 лiпеня 2007 г. адбылася XIII штогадовая Пiлiгрымка беларускiх 
грэка-католiкоў. За 4 днi каля васьмi дзесяткаў пiлiгрымаў прайшлi шлях з Вiцебска -
месца мучанiцкай смерцi святамучанiка Язафата - ў Полацк - месца мучанiцкай 
смерцi Полацкiх Пакутнiкаў 1705 г. Пiлiгрымка была адной з найважнейшых 
душпастырскiх iнiцыятываў 2007 г., якi ў БГКЦ адзначаўся як «Год веры». Таму дэвiз 
i тэма сёлетняй ХIII-й Пiлiгрымкi быў такi: «Дзе вера - там i моц (св. Ян Залатавусны)». 
Гэтая тэма ўпiсвалася ў агульную душпастырскую тэму, якую на 2007 г. вызначыла 
Канферэнцыя Каталiцкiх Бiскупаў Беларусi: «Усе паклiканы да святасцi». Пiлiгрымка 
прайшла традьщьшным шляхам праз Слабаду, Шумiлiна, Обаль, Гараны, Струнне. На 
сваiм шляху штодзень пiлiгрымы малiлiся. У нядзелю, 15 лiпеня, яна завершылася 
ў Полацку, каля сценаў грэка-каталiцкага храма св. Параскевы Полацкай. 

Пiлiгрымкi - гэта прыклад масавых рухаў, якiя надаюць магчымасць людзям 
зрабiць самiм што-небудзь у Царкве ў iмя сваей веры. Таму неабходна ствараць 
магчымасцi для таго, каб на парафiяльным узроўнi стваралiся ўмовы для актыўнай 
работы людзей у iмя Хрыстовай веры. 

